ЌОНУНИ ЉУМЊУРИИ ТОЉИКИСТОН

Дар бораи маќомоти худфаъолияти љамъиятї

 (АМОЉТ с. 2008, №1, м. 12)

Ќонуни мазкур муносибатњои љамъиятиро оид ба амалї намудани њуќуќи шањрвандон ба муттањидшавї дар маќомоти худфаъолияти љамъиятї, асосњои њуќуќї, тартиби таъсис, барњамдињї, азнавташкилдињї ва амали фаъолияти онро ба танзим медарорад.

БОБИ 1. МУЌАРРАРОТИ УМУМЇ

Моддаи 1. Худфаъолияти љамъиятї
1. Дар Љумњурии Тољикистон худфаъолияти љамъиятї эътироф карда шуда, аз тарафи ањолии њудуди муайян масъалањои ањамияти мањалладошта њал карда мешаванд.

2. Худфаъолияти љамъиятї аз тарафи ањолии мањал, ки њудуди муайянро дар бар мегирад, амалї карда мешавад.

Моддаи 2. Ќонунгузории Љумњурии Тољикистон дар бораи маќомоти худфаъолияти љамъиятї
Ќонунгузории Љумњурии Тољикистон дар бораи маќомоти худфаъолияти љамъиятї ба Конститутсияи (Сарќонуни) Љумњурии Точикистон асос ёфта, аз Ќонуни Љумњурии Тољикистон «Дар бораи иттињодияњои љамъиятї», Ќонуни мазкур ва дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Маќомоти худфаъолияти љамъиятї
1.Маќомоти худфаъолияти љамъиятї иттињодияи љамъиятии ихтиёрии беузвияти шањрвандон буда, маќсади он њал намудани масъалањои гуногуни иљтимоиест, ки дар љои зисти шањрвандон пайдо мешаванд.

2.Маќомоти худфаъолияти љамъиятї дар њудуди кўча, гузаргоњ ва дења (минбаъд мањалла) бо ташаббуси аксарияти сокинони онњо, ки ба синни њаждањ расидаанд, таъсис дода мешавад ва барои ќонеъ намудани эњтиёљоти гурўњи ањолї нигаронида  шудааст, ки манфиати онњо бо расидан ба маќсадњои оинномавї ва татбиќи барномањои маќомоти худфаъолияти љамъиятї алоќаманд аст.

3.Маќомоти худфаъолияти љамъиятї  маќомот ё ташкилоти болоии худро надорад ва чун ќоида «шўрои мањалла», «кумитаи мањалла», «кумитаи манзил» ва ба ин монанд номгузорї мешаванд.

4.Маќомоти худфаъолияти љамъиятї дар њудуди дења ё шањраке (љамоат), ки љой гирифтааст, аз ќайди бањисобгирї мегузарад ва дар ин хусус дар Оинномаи он сабт карда мешавад.

Дар њудуди марзиву маъмурие, ки шањрак ва дења (љамоат) надорад, ќайди бањисобгирї дар маќомоти иљроияи мањаллии њокимияти давлатї гузаронида мешавад.

5.Маќомоти худфаъолияти љамъиятї метавонад њисоби бонкї, мўњр ва бланкањои худро дошта бошад.

6.Маќомоти худфаъолияти љамъиятї дар асоси ќонунгузории Љумњурии Тољикистон бо ташкилотњои давлатї, ѓайридавлатї ва бо ташкилотњои байналмилалие, ки дар Тољикистон фаъолият доранд, оид ба њалли масъалањои иљтимої метавонад њамкорї намояд.

7.Маќомоти худфаъолияти љамъиятї метавонад Шўрои  машваратї таъсис дињад. Шўрои машваратї дар њудуди на кам аз ду Шўрои мањалла таъсис дода мешавад. Ба њайати Шўрои машваратї чун ќоида маќомоти худфаъолияти љамъиятї, дигар иттињодияњои љамъиятї, шахсони њуќуќї ва маќомоти давлатї шомил шуда метавонанд. 

Моддаи 4. Муносибати маќомоти давлатї бо маќомоти худфаъолияти љамъиятї
1.Маќомоти давлатї барои ташкилу фаъолияти маќомоти худфаъолияти љамъиятї шароитњои зарурии њуќуќї, ташкилї ва дигар шароитњоро муњайё ва ба ањолї дар амалї намудани њуќуќњои онњо дар худфаъолияти љамъиятї мусоидат менамояд.

2.Маќомоти мањаллии њокимияти давлатї ва шахсони мансабдори онњо ба фаъолияти маќомоти худфаъолияти љамъиятї њуќуќи дахолат карданро надоранд, ба истиснои њолатњое, ки санадњои меъёрии њуќуќии Љумњурии Тољикистон муќаррар намудаанд.

БОБИ 2. ТАРТИБИ ТАЪСИС, БАРЊАМДИЊЇ, АЗНАВТАШКИЛДИЊЇ ВА СОХТОРИ МАЌОМОТИ ХУДФАЪОЛИЯТИ ЉАМЪИЯТЇ

Моддаи 5. Сохтори маќомоти худфаъолияти љамъиятї ва тартиби таъсиси он
Сохтори маќомоти худфаъолияти љамъиятї аз инњо иборат мебошад:

-Маљлиси умумии мањалла – маќоми олии маќомоти худфаъолияти љамъиятї, ки шањрвандон ба таври ихтиёрї дар он иштирок мекунанд. Маљлиси умумии мањалла њамон ваќт гузаронида мешавад, ки дар он аксарияти шумораи умумии иштирокчиён њозир бошанд;

-Шўрои мањалла (кумитаи мањалла, кумитаи манзил ва ба ин монанд – минбаъд – Шўрои мањалла) – маќоми иљроияи маќомоти худфаъолияти љамъиятї буда, ба он раис роњбарї менамояд. Аъзои Шўрои мањалла аз тарафи Маљлиси умумии мањалла аз њисоби иштирокчиёни маќомоти худфаъолияти љамъиятї бо аксарияти овози иштирокчиёни Маљлиси умумии мањалла интихоб ва озод карда мешаванд. Тартиби таъсис ва мўњлати ваколати Шўрои мањалла мутобиќи Оинномаи маќомоти худфаъолияти љамъиятї муайян карда мешавад;

-Раис – роњбари маќомоти иљроияи худфаъолияти љамъиятї буда, аз тарафи Маљлиси умумии мањалла ба мўњлати муайян интихоб карда мешавад. Тартиби интихоб, озод кардан ва мўњлати ваколати раисро Оинномаи маќомоти худфаъолияти љамъиятї муайян менамояд. Раис дар назди Маљлиси умумии мањалла њисоботдињанда мебошад ва ў метавонад бо љонибдории аксарияти шумораи умумии иштирокчиёни Маљлиси умумии мањалла пеш аз мўњлат бозхонда шавад;

-Комиссияи назорати молиявї – маќоми назоратии маќомоти худфаъолияти љамъиятї буда, њайати он аз шумораи иштирокчиёни маќомоти худфаъолияти љамъиятї интихоб карда мешаванд ва дар назди Маљлиси умумї њисоботдињанда мебошад. Тартиби таъсис ва мўњлати ваколати онро Оинномаи маќомоти худфаъолияти љамъиятї муайян менамояд.

Моддаи  6. Оинномаи маќомоти худфаъолияти љамъиятї
Оинномаи маќомоти худфаъолияти љамъиятї ба тариќи овоздињї ќабул карда мешавад. 

Оинномаи маќомоти худфаъолияти љамъиятї њамон ваќт ќабулгардида њисобида мешавад, ки ба љонибдории он аксарияти иштирокчиёни маќомоти худфаъолияти љамъиятї овоз дода бошанд.

Оинномаи маќомоти худфаъолияти љамъиятї ба ѓайр аз маълумоте, ки Ќонуни Љумњурии Тољикистон «Дар бораи иттињодияњои љамъиятї» пешбинї менамояд, бояд маълумотњои зеринро дар бар гирад:

-номи маќомоти худфаъолияти љамъиятї ва салоњиятњои он;

-њайат ва  њудуди маќомоти худфаъолияти љамъиятї;

-самтњои фаъолияти маќомоти худфаъолияти љамъиятї;

-њуќуќ ва ўњдадорињои иштирокчиёни маќомоти худфаъолияти љамъиятї;

-тартиби ќабул шудан ва баромадан (хориљ шудан) аз њайати иштирокчиёни маќомоти худфаъолияти љамъиятї;

-тартиби интихоб ва озод кардани роњбари маќомоти худфаъолияти љамъиятї;

-ваколат ва вазифањои роњбари маќомоти худфаъолияти љамъиятї;

-тартиби ворид намудани таѓйиру иловањо ба Оинномаи маќомот;

-тартиби таъсису барњамдињї ва азнавташкилдињии маќомоти худфаъолияти љамъиятї;

-мўњлати ваколати маќомоти худфаъолияти љамъиятї;

-тартиби ќабули ќарор дар бораи пеш аз мўњлат ќатъ гардидани ваколати маќомоти худфаъолияти љамъиятї аз тарафи иштирокчиёни  маќомоти худфаъолияти љамъиятї;

-маълумот оид ба асосњои молиявии амалї намудани фаъолияти маќомоти худфаъолияти љамъиятї ва ихтиёрдории моликияти маќомоти худфаъолияти љамъиятї;

-тартиби тањия ва иљрои сметаи даромад ва харољоти маќомоти худфаъолияти љамъиятї;

-дигар маълумотњое, ки ба ќонунгузории Љумњурии Тољикистон мухолиф нестанд.

Моддаи 7. Салоњияти Маљлиси умумии мањалла
Ба салоњияти Маљлиси умумии мањалла дохил мешавад:

-ќабули Оинномаи маќомоти худфаъолияти љамъиятї ва ворид намудани таѓйиру иловањо ба он;

-интихоб ва озод кардани роњбари маќомоти худфаъолияти љамъиятї – раис;

-интихоби аъзои Шўрои мањалла;

-интихоби Комиссияи назорати молиявї;

-таъсису барњамдињї ва азнавташкилдињии маќомоти худфаъолияти љамъиятї;

-тасдиќ ва таѓйири сметаи даромад ва харољоти маќомоти худфаъолияти љамъиятї ва назорати иљрои он;

-шунидани њисоботи Шўрои мањалла оид ба фаъолияти он ва иљрои сметаи даромад ва харољоти маќомоти худфаъолияти љамъиятї на камтар аз як маротиба дар як сол;

-ќабули ќарор оид ба маблаѓгузории ихтиёрии иштирокчиёни маќомоти худфаъолияти љамъиятї;

-тасдиќи миќдори маблаѓњо, ки бо тартиби маблаѓгузории ихтиёрї аз тарафи маќомоти худфаъолияти љамъиятї муќаррар карда шудааст;

-додани розигї ба ихтиёрдории моликияти маќомоти худфаъолияти љамъиятї;

-амалї намудани салоњиятњои дигаре, ки дар Ќонуни мазкур, дигар санадњои меъёрии њуќуќии Љумњурии Тољикистон ва Оинномаи маќомоти худфаъолияти љамъиятї муќаррар гардидаанд.

Моддаи 8. Ваколати Шўрои мањалла
Шўрои мањалла:

-сметаи даромад ва харољоти маќомоти худфаъолияти љамъиятиро тањия ва ба Маљлиси умумии мањалла пешнињод менамояд;

-ба Маљлиси умумии мањалла оид ба сметаи даромад ва харољоти маќомоти худфаъолияти љамъиятї њисобот медињад;

-ба Маљлиси умумии мањалла наќшаи идоракунии мањалла, харољоти маъмурии маќомоти худфаъолияти љамъиятро тањия ва пешнињод менамояд;

-ба маќомоти иљроияи мањаллии њокимияти давлатї оид ба истифодаи маблаѓњое, ки аз буљети он гирифтааст, њисобот медињад;

-дар мувофиќа бо Маљлиси умумии мањалла оид ба ихтиёрдории молу мулки маќомоти худфаъолияти љамъиятї ва таъсис додани ташкилотњои тиљоратие, ки фаъолияти худро дар асоси Ќонуни Љумњурии Тољикистон «Дар бораи иттињодияњои љамъиятї», Ќонуни мазкур ва Оинномаи маќомоти худфаъолияти љамъиятї дар доираи ваколати Шўрои мањалла амалї карда мешавад, ќарор ќабул менамояд;

-оид ба нигоњдорї, ободонї ва њолатњои санитарї-гигиении љойњои истироњатии мањалла ва љойњои истифодаи умум (боѓњо, гулгаштњо, гардишгоњњо, обанборњо, минтаќањои истироњатї ва дигар объектњо)  корњоро ташкил менамояд;

-назоратро оид ба таъмини ањолї бо нерўи барќ, газ, оби нўшокї ва дигар намудњои хизмати маишї ташкил ва амалї менамояд;

-ба таъминоти моддї–техникии муассисањои томактабї, мактабњои тањсилоти миёнаи умумї ва касбї, инчунин муассисањои соњаи иљтимої, фарњангї сањм мегирад ва мусоидат менамояд;

-ба ањолї оид ба таъмини хизматрасонии наќлиётї мусоидат мекунад;

-дар њимоя ва дастгирии шањрвандони аз назари иљтимої эњтиёљманд, ки дар њудуди маќомоти худфаъолияти љамъиятї  истиќомат мекунанд, сањм мегирад;

-љои гузаронидани чорабинињои љамъиятї ва маросимњои миллиро дар мувофиќа бо маќомоти иљроияи мањаллии њокимияти давлатї муайян менамояд;

-ба маќомоти иљроияи мањаллии њокимияти давлатї оид ба људо кардани ќитъаи замин барои љои љамъиятии мањалла мурољиат менамояд;

-барои корњои лоињакашї ва сохтмони љойњои љамъиятї аз иштирокчиёни маќомоти худфаъолияти љамъиятї дар асоси сметаи муайян маблаѓ љамъ мекунад;

-ба маќсади маблаѓгузорї барои корњои лоињакашї ва сохтмони љойњои љамъиятї ба маќомоти иљроияи мањаллии њокимияти давлатї, ба шахсони воќеї ва њуќуќї мурољиат менамояд;

-оид ба имтиёзњо барои љойњои љамъиятї, ба монанди озод намудан аз пардохти андози замин ва дигар намудњои андоз, истифода аз хизматњои коммуналї ба маќомоти ваколатдори давлатї мурољиат менамояд;

-иљрои маросимњои диниву мазњабиро дар асоси Ќонуни Љумњурии Тољикистон «Дар бораи дин ва ташкилотњои динї» ва дигар санадњои меъёрии њуќуќии Љумњурии Тољикистон таъмин менамояд;

-расму оинњои миллиро дар байни сокинони мањалла тарѓиб менамояд;

-идоракунии молу мулки маќомоти худфаъолияти љамъиятиро амалї менамояд;

-оид ба инкишофи соњибкорї дар њудуди маќомоти худфаъолияти љамъиятї мусоидат менамояд;

-оид ба расонидани ёрии њуќукї ба шањрвандоне, ки дар њудуди маќомоти худфаъолияти љамъиятї истиќомат мекунанд, мусоидат менамояд;

-ба маќомоти иљроияи мањаллии њокимияти давлатї дар њалли масъалањои хусусияти иљтимоидоштаи мањалли зист ёрї мерасонад.

Моддаи 9. Ваколати раиси мањалла
Раиси мањалла:

-љаласањои Маљлиси умумї ва Шўрои мањалларо раисї мекунад;

-дар ташкил ва гузаронидани љашну маъракањо, чорабинињои фароѓатию фарњангї сањм мегирад, риояи Ќонуни Љумњурии Тољикистон «Дар бораи танзими анъана ва љашну маросимњо дар Љумњурии Тољикистон»-ро таъмин менамояд;

-вохўриву сўњбатњоро бо ходимони сиёсию давлатї, собиќадорони љангу мењнат, олимону адибон, аъзои Маљлиси миллї ва вакилони Маљлиси намояндагони Маљлиси Олии Љумњурии Тољикистон, вакилони Маљлиси вакилони халќи вилоят, шањр ва ноњия ташкил менамояд;

-наќшаи мањфилу шабнишинињои њунарї ва озмунњоро тартиб медињад ва амалї менамояд;

-наќшаи мусобиќањои оммавї – варзиширо тартиб медињад ва амалї менамояд;

-вохўрии омўзгорону мураббиёнро бо падару модарон ташкил менамояд;

-маросими даъват ва гусели даъватшудагони мањалларо барои хизмат дар сафи Ќуввањои Мусаллањи Љумњурии Тољикистон ташкил менамояд;

-ба расонидани ёрии байторї, муњофизати наботот ва корњои санитарї-эпидемиологї дар њудуди маќомоти худфаъолияти љамъиятї мусоидат менамояд;

-дигар ваколатњоеро, ки Оинномаи маќомоти худфаъолияти љамъиятї муайян намудааст, амалї мекунад.

Моддаи 10. Ваколати Комиссияи назорати молиявї
Комиссияи назорати молиявї:

-аз рўи фаъолияти молиявии маќомоти худфаъолияти љамъиятї назорат мебарад;

-ихтиёрдорї ва истифодаи моликияти маќомоти худфаъолияти љамъиятиро барои иљрои маќсадњои оинномавї назорат мекунад;

-иљрои маќсадноки сметаи даромад ва харољоти маќомоти худфаъолияти љамъятиро назорат мекунад;

-харољоти маъмурии маќомоти худфаъолияти љамъиятиро назорат мекунад.

Моддаи 11. Асосњои ќатъ гардидани фаъолияти маќомоти худфаъолияти љамъиятї
Фаъолияти маќомоти худфаъолияти љамъиятї дар њолатњои зерин ќатъ мегардад:

-ќабули ќарори Маљлиси умумии мањалла оид ба барњамдињии ихтиёрии маќомоти худфаъолияти љамъиятї ба тариќи овоздињии ошкоро;

-ќабули ќарори суд оид ба ѓайриќонунї донистани фаъолияти маќомоти худфаъолияти љамъиятї;

-таѓйир ёфтани вазъи њуќуќии маъмурии маќомоти худфаъолияти љамъиятї;

-амалї намудани фаъолияте, ки ба ќонунгузории Љумњурии Тољикистон мухолиф аст.

Моддаи 12. Асосњои ќатъ гардидани ваколати Шўрои мањалла 

Ваколати Шўрои мањалла дар њолатњои зерин ќатъ мегардад:

-риоя накардани ќонунгузории Љумњурии Тољикистон;

-анљом ёфтани мўњлати ваколат;

-ќабули ќарори Маљлиси умумии мањалла оид ба ќатъ гардидани ваколати Шўрои махалла;

-њолатњои дигаре, ки Ќонуни мазкур ва Оинномаи маќомоти худфаъолияти љамъиятї муќаррар намудааст.

Моддаи 13. Асосњои ќатъ гардидани ваколати раис
1.
Ваколати раис њамчун роњбари маќомоти худфаъолияти љамъиятї дар њолатњои зерин ќатъ мегардад:

-азнавинтихобкунї;

-мунтазам иљро накардани ваколатњои ба зиммаи ў вогузошташуда;

-нисбати ў мавриди амал ќарор гирифтани њукми айбдоркунии судї;

-аризаи шахсї оид ба истеъфо;

-анљом ёфтани мўњлати ваколат;

-вафот, эътироф шудани корношоямї, инчунин бо ќарори суд бедарак эътироф гардидани ў;

-иваз намудани љои истиќомати доимї (берун аз њудуди мањалла), даъват ба хизмати њарбї, интихоб гардидан ба вазифаи интихобї, фаъолият дар хизмати давлатї.

2.
Маљлиси умумии мањалла њангоми ќатъ гардидани ваколати раис дар мўњлати понздањ рўз раиси навро интихоб менамояд.

Моддаи 14. Азнавташкилдињии маќомоти худфаъолияти љамъиятї
Азнавташкилдињии маќомоти худфаъолияти љамъиятї бо ќарори Маљлиси умумии мањалла амалї карда мешавад. Тартиби ќабули ќарорро Оинномаи маќомоти худфаъолияти љамъиятї муайян менамояд.

Моддаи 15. Санадњои маќомоти худфаъолияти љамъиятї
1. Маљлиси умумии мањалла дар доираи салоњияти худ ќарор ќабул менамояд.

2. Шўрои мањалла дар доираи ваколатњои худ ќарор ќабул менамояд.

3. Раис дар доираи ваколатњои худ фармон медињад.

4. Санадњои маќомоти худфаъолияти љамъиятї, ки берун аз доираи салоњият ё ваколатњои онњо ќабул карда шудаанд, бо эътирози прокурор боздошта мешаванд.

Моддаи 16. Назорат ба фаъолияти маќомоти худфаъолияти љамъиятї
Назорат ба фаъолияти маќомоти худфаъолияти љамъиятї аз тарафи маќомоти ваколатдори давлатї дар доираи салоњияти муќаррарнамудаи ќонунгузории Љумњурии Тољикистон анљом дода мешавад.

БОБИ 3. МОЛИКИЯТИ МАЌОМОТИ

ХУДФАЪОЛИЯТИ ЉАМЪИЯТЇ

Моддаи 17. Моликияти маќомоти худфаъолияти љамъиятї
Маќомоти худфаъолияти љамъиятї дар моликияташ биноњо, иморатњо, таљњизот, асбобу анљом, маблаѓ ва дигар молу мулк дошта метавонад, ки барои таъминоти моддии фаъолияти оинномавии ин маќомот заруранд.

Моддаи 18. Манбаъњои маблаѓгузории маќомоти худфаъолияти љамъиятї
1. Манбаъњои маблаѓгузории маќомоти худфаъолияти љамъиятї инњо мебошанд:

-воситањое, ки аз маблаѓњои буљети маќомоти иљроияи мањаллии њокимияти давлатї дода шудаанд;

-даромадњое, ки аз њисоби таъсис додани ташкилотњои тиљоратї гирифта мешаванд;

-маблаѓе, ки аз њисоби байнихудии ихтиёрии иштирокчиёни маќомоти худфаъолияти љамъиятї гирифта мешавад;

-хайрияњо ва њадяњои ихтиёрии шахсони воќеї ва њуќуќї;

-манбаъњои дигаре, ки ќонунгузории Љумњурии Тољикистон манъ накардааст.

2. Сметаи даромад ва харољоти маќомоти худфаъолияти љамъиятї ва њисоботи солонаи он аз тарафи Маљлиси умумии мањалла тасдиќ карда мешавад ва ба маълумоти иштирокчиёни маќомоти худфаъолияти љамъиятї расонида мешавад. 

БОБИ 4. МУЌАРРАРОТИ ХОТИМАВЇ

Моддаи 19. Љавобгарї барои вайрон кардани Ќонуни мазкур
Шахсони воќеї ва њуќуќие, ки Ќонуни мазкурро вайрон мекунанд, мувофиќи ќонунгузории Љумњурии Тољикистон ба љавобгарї кашида мешаванд.

Моддаи 20. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

